
Difuperweng tsa pampiri ena di se sebediswe ntle ho tumello Phetla 

  

DITAELO HO MOHLAHLOBUWA  
  
1. Pampiri ena e arotswe DIKAROLO tse PEDI, e leng:  
   
 KAROLO YA A: Moqoqo      (50)  
 KAROLO YA B: Ditema tsa kgokahano tse 2 (2 x 25) (50)  
   
2. Araba potso e le NNGWE KAROLONG ya A le dipotso TSE PEDI 

KAROLONG YA B. 
 

   
3. Araba dipotso TSOHLE ka SESOTHO.  
   
4. Qala potso e NNGWE le e NNGWE leqepheng le LETJHA.  
   
5. Etsa moralo wa tema e nngwe le e nngwe (ka ho etsa mmapa wa monahano/ 

daekeramo/tjhate e bontshang tatelano ya mehopolo kapa lenane la dintlha 
tseo o tlang ho ngola ka tsona). Ha o qetile, bala tema hape ho hlaola diphoso. 
Meralo e hlahiswe QALONG ya tema ka nngwe. 

 

   
6. Meralo e totobatswe hantle hore ke meralo.  
   
7. O eletswa ho sebedisa nako ka mokgwa ona: 

 
 Metsotso e 80 ho araba KAROLO YA A. 
 Metsotso e (35 x 2) ho araba KAROLO YA B. 

 

   
8. Nomora dikarabo tsa hao jwalo feela ka ha di nomorilwe dipotsong.  
   
9. Sehlooho se se ke sa balellwa e le karolo ya palo ya mantswe.  
   
10. Ngola ka mongolo o makgethe o balehang.  

KAROLO YA A:  MOQOQO 
 
POTSO YA 1 
 
Kgetha sehlooho kapa setshwantsho SE LE SENG ebe o ngola moqoqo wa bolelele 
ba mantswe a 400–450 (dikahare feela). Ebang o kgetha setshwantsho ngola o 
itshetlehile ka mohopolo o qholotswang ke setshwantsho maikutlong a hao mme o 
iqapele sehlooho sa hao. Se lebale ho etsa moralo le ho hlaola diphoso. 
 
1.1 Ke ne ke sa kgolwe seo ke se bonang ka mahlo a ka. [50] 
  
1.2 Nyollo ya ditheko tsa mafura ke Mmuso, e tlisa bofuma setjhabeng. [50] 
  
1.3 Theleveshene e sitisa baithuti ho ithuta dibuka tsa bona, e boele e ba thuse 

ka lehlakoreng le leng. [50] 
  
1.4 Ke nnete tlhompho le boitshwaro bo botle di isa bokamosong bo tjhabileng. [50] 
  
1.5 Ho nka karolo dikgethong tsa naha ya heno ke tokelo ya motho e mong le e 

mong ya phelang ho yona. Dumellana kapa o hanane le mohopolo ona. [50] 
  
1.6 Letsatsing leo ka utlwisisa nnete ya polelo e reng; Matsoho a ya hlatswana. [50] 
  
1.7 Boha ditshwantsho tsena tse ka tlase. Kgetha SE LE SENG o nto ngola 

moqoqo o itshetlehileng mohopolong wa sehlooho o qholotswang ke 
setshwantsho seo maikutlong a hao. Iqapele sehlooho sa hao. Se lebale ho 
etsa moralo le ho hlaola diphoso moqoqong wa hao. 

  
 1.7.1 

  [Setshwantsho sena se qotsitswe ho Move 2018] [50]

 1.7.2 

  [Setshwantsho sena se qotsitswe ho Move 20 Hlakola 2019] [50]
  
  MATSHWAO OHLE A KAROLO YA A: 50  

KAROLO YA B:  DITEMA TSA KGOKAHANO 
 
POTSO YA 2 
 
Kgetha ditema tse PEDI mme o ngole tema ya bolelele ba mantswe a 180–200 
(dikahare feela) temeng ka NNGWE. Hopola ho etsa moralo, o boele o lekole ditema 
tsa hao botjha ho hlaola diphoso. 
 
2.1 PUISANO 
  
 Ngola puisano e dipakeng tsa molaolasephethephethe le mokganni ya 

tlotseng molao wa tsela. [25] 
  
2.2 LENGOLO LA SETSWALLE/SETLWAEDI 
  
 Ngolla motswala wa hao o mo hlokomedise ka kotsi ya ho tsamaya bosiu le 

metswalle. [25] 
  
2.3 LENANETSAMAISO LE METSOTSO YA KOPANO 
  
 Ka phaposing ya lona ya borutelo le na le kopano le le baithutimmoho ho lokisa 

diphoso tse etswang ke ba bang ba lona ka nako ya dithuto. Ngola 
lenanetsamaiso le metsotso ya kopano eo. [25] 

  
2.4 NALANE YA BOPHELO BA MOFU/OBITJHUARI 
  
 Rangwane wa hao a neng a se a nyetse o hlokahetse, ba lelapa ba o kopile 

ho ba ngolla nalane ya bophelo ba hae. Ngola obitjhuari eo. [25]
  
2.5 LENGOLO LA SEMMUSO 
  
 Ngolla mosuwe/mosuwetsana a o rutang, o kope tshwarelo ka ho foswa ke 

diteko le mesebetsi e meng ya hae. [25] 
  
2.6 PUO 
  
 O menngwe sekolong sa dithuto tse tlase seo o neng o kena ho sona ho ya 

etsa puo ho kgothalletsa barutwana/baithuti ho nka karolo dipapading le 
mminong. [25]

  
 MATSHWAO OHLE A KAROLO YA B (25 x 2): 50
 MATSHWAO OHLE A PAMPIRI ENA: 100

 
 

 

 








